
Nýr ísfisktogari út-
gerðarinnar Þor-
b j a r n a r ,  H u l d a 
Björnsdóttir GK-11, 
sigldi í heimahöfn í 
hádeginu á þriðjudag. 
Skipið mun brátt 
halda á bolfiskveiðar 
en hvað verður um skipið þegar 
Þorbirni verður skipt upp í þrjár 
sjálfstæðar einingar, er ekki 
komið á hreint að sögn Hrannars 
Jóns Jónsonar, útgerðarstjóra 
hjá Þorbirni. 

Skipið sem var smíðað í Gijon 
á Spáni, er 58 metrar að lengd og 

13,6 metrar að breidd. 
Skrúfa skipsins er 
fimm metrar í þvermál 
en skipið var hannað 
með sparneytni í huga. 
Skipið verður gert út á 
ís fisk veiðar og geti þá 
dregið tvær botn vörp-

ur sam tím is. Fjórtán til fimmtán 
verða í áhöfn Huldu Björnsdóttur 
GK.

Skipið fær nafn sitt frá Huldu 
Björnsdóttur, eiginkonu eins af 
stofnendum Þorbjarnar, Tómasar 
Þorvaldssonar, en hún lést árið 
2008.

Byggja 800 
íbúðir á Ásbrú
Byggðar verða 800 íbúðir 
auk samfélagslegra innviða, 
almenningsrýmis og nýrra 
bygginga undir aðra þjónustu 
fyrir íbúa á Ásbrú. Kadeco og 
Reykjanesbær hafa komist að 
samkomulagi um verkefnið.

„Eftirspurn eftir íbúðarhús-
næði á Suðurnesjum hefur 
aukist mikið og aðstæður á 
Ásbrú gera það að verkum að 
þar er hægt að byggja hraðar 
upp sjálfbært íbúðahverfi en 
víða annars staðar. Markmið 
samningsins er m.a. að mæta 
aukinni eftirspurn eftir hús-
næði, skapa fyrirsjáanleika 
og hefja þéttingu og þróun 
byggðar á Ásbrú,“ segir í til-
kynningu frá Kadeco.

Greint var frá byggingu 150 
íbúða á öðru svæði í júlí sl. en 
það er á svokölluðum Suður-
brautarreit. 

Nýr ísfisktogari Þorbjarnar kominn til Grindavíkur

Hulda Björnsdóttir GK 11 í Grindavíkurhöfn. VF/Eva Björk

Félags- 
skapurinn 
er aðalatriðið

BLÓÐRAUÐ NORÐURLJÓS 

8–9

Tímamörk við 
kirkjugarðinn
Þau sem eiga 
erindi í kirkju-
garðinn við 
Aðalgötu í 
Keflavík verða 
að skipuleggja 
tíma sinn 
vel. Þar verður ekki leyft neitt 
droll, ef viðkomandi mætir á bíl 
á svæðið. Tímamörkin eru þó 
ekki gestum kirkjugarðsins til 
höfðuðs, heldur þeim sem nýta 
bílastæðin til langtímageymslu 
á ökutækjum. 

Stjórn Kirkjugarða Keflavíkur 
hefur óskað heimildar bæjaryfir-
valda í Reykjanesbæ til að merkja 
bílastæði við Hátún og Hrauntún 
við kirkjugarðinn með hámarks-
tímalengd tvo tíma.

Umhverfis- og skipulagsráð 
samþykkir erindið með fyrirvara 
um grenndarkynningu án at-
hugasemda. Þá er gerð tillaga að 
lóðarstækkun svo bílastæðin verið 
innan lóðar kirkjugarðsins.

Það var mikil ljósadýrð á himni þegar væn kórónuskvetta frá sólinni skall á himinhvolfinu og bauð upp á einstaka norðurljósavirkni síðasta fimmtudagskvöld. Myndin 
hér að ofan var tekin á Garðskaga þar sem blóðrauð norðurljós dönsuðu á himni. Sævar Helgi Bragason, betur þekktur sem Stjörnu-Sævar, segir kórónuskvettur 
vera skeifulaga flóðbylgjur eða ský úr hraðfleygum rafhlöðnum ögnum, aðallega rafeindum. Rafeindirnar skella á segulsviði jarðar, streyma eftir segulsviðslínum 
inn í efri hluta andrúmsloftsins og örva þar atóm og sameindir sem byrja að glóa. Rauð norðurljós frá örvuðum súrefnisatómum verða til í 200–400 km. hæð. 
Græn norðurljós verða til í um 100 km. hæð. Það var mikið sjónarspil þegar rauðu ljósin lögðust yfir en þau sáust víða á norðurhveli jarðar. VF/Hilmar Bragi Bárðarson

17.–20. október

Alls voru 177 gildar umsóknir um 
sex lausar lóðir við Tjarnabraut í 
Innri-Njarðvík. Eins og við sögðum 
frá á dögunum bárust alls 204 um-
sóknir um lóðirnar sex.

Þar sem umsóknir einstaklinga 
nutu forgangs var dregið úr 153 
umsóknum. Dregið var um 1. 2. og 
3. val. Falli umsækjandi í fyrsta vali 
frá lóðarumsókn gengur lóðin til 
þess næsta eða þess þriðja ef svo 
ber undir. Gildir þetta til 1. maí 
2025.

Nöfn þeirra sem unnu í lóðaút-
drætti umhverfis- og skipulagsráðs 
má lesa á vef Reykjanesbæjar.

Alls 177 gildar um-
sóknir um sex lóðir

Bæjarstjórn Suðurnesjabæjar sam-
þykkti samhljóða á síðasta fundi 
sínum að vísa sameiningarmálum 
frá Sveitarfélaginu Vogum til síðari 
umræðu í bæjarstjórn.

Bæjarráð hafði tekið málið til 
umfjöllunar. Þar voru teknar fyrir 

fundargerðir verkefnahóps um 
könnunarviðræður um sameiningu 
sveitarfélaga á Suðurnesjum, ásamt 
fylgigögnum. Bæjarráð vísaði 
málinu til fyrri umræðu í bæjar-
stjórn sem hefur tekið málið fyrir 
og vísar því nú til síðari umræðu.

Sameiningarmál áfram hjá Suðurnesjabæ

Pantið flutning á cargoflutningar.is

„Það er heldur seint í rassinn gripið þegar meirihluti Grindvíkinga 
er búinn að tæma algjörlega og afhenda eignirnar sínar, það hefði átt 
að kynna þennan hollvinasamning strax í sumar þegar Grindvíkingar 
seldu Þórkötlu eignir sínar,“ segir Grindvíkingurinn Sigurjón Veigar 
Þórðarson. Hann átti erindi í Grindavík á dögunum og kom við á 
gamla heimilinu, við honum blasti ekki fögur sjón. Hann kíkti inn 
um alla glugga, sá að allar hurðar voru lokaðar, enginn gluggi opinn 
og inni á baðherberginu var gufa vegna hita og farnir að myndast 
myglublettir í loftinu.

Sigurjón hefði viljað sjá hollvina-
samning Þórkötlu miklu fyrr í 
ferlinu.

„Ég hefði pottþétt nýtt mér 
þennan hollvinasamning ef 
hann hefði verið í boði þegar við 
ákváðum að selja húsið okkar í 
Grindavík. Við hefðum geymt hluta 
af búslóðinni okkar í húsinu og 
komið af og til í húsið til að ganga 
úr skugga um að allt væri í lagi og 
halda tengingunni við heimilið, 
Grindavík og samfélagið. Það 
sem er sorglegt í þessu öllu er að 
alltof margir Grindvíkingar urðu 
að farga hluta og jafnvel mestu af 
búslóð sinni því það kom henni 
ekki fyrir í nýju eigninni. Íbúar 
voru heldur ekki í sálarjafnvægi til 
að þurfa að taka þær ákvarðanir 
að velja og hafna persónulegum 
eignum og henda mörgu sem það 
hefði verið notað þegar viðkomandi 
væri kominn í betra búsetuúrræði.“

Tjón vegna myglu

Tjón varð á húsi Sigurjóns og fjöl-
skyldu hans og hefur hann verið 
í sambandi við NTÍ og Þórkötlu 
vegna málsins.

„Ég beið og bíð ennþá eftir 
tjónaskýrslu frá NTÍ. Þegar ég var 
búinn að selja kom svar frá NTÍ, 
mig varðaði ekkert um tjónið fyrst 
ég væri búinn að selja. Ég mót-
mælti því nú harkalega og sagðist 
eiga forkaupsrétt að húsinu á verði 
sem miðast við þessa skýrslu og því 
skipti þetta mig miklu máli. Sá sem 
ég var í sambandi við hjá NTÍ benti 
þá á Þórkötlu. Ég setti mig strax í 
samband við félagið, þeir sögðust 
senda mér skýrsluna þegar hún 
kæmi en ekkert bólar á skýrslunni 
enn.

Ég átti erindi í Grindavík um 
helgina og ákvað að taka hring í 
kringum húsið mitt og við mér 
blasti ekki fögur sjón! Ofnakerfið 
var aldrei skoðað en það er greini-

lega mikill raki í útveggnum við 
gluggann á baðinu. Veggurinn er 
farinn að springa og það var frosin 
rönd utan á honum sem segir 
mér að það er leki á ofnakerfinu á 
þessum stað líklegast, eitthvað sem 
sérfræðingar NTÍ slógu strax út af 
borðinu.

Það er sorglegt að horfa upp á 
þetta og ég spyr mig hvað verið sé 
að gera með almannafé. Ríkið er að 
eyða tugum milljarða í að fjárfesta 
í þessum húsum en svo er ekkert 
hugsað um þau. Mitt hús er að 
grotna niður og mun eyðileggjast 
ef menn fara ekki að vakna upp 
af þessum blundi. Á sama tíma 
er verið að eyða tugum milljóna 
í hverjum mánuði til að halda úti 
lokunarpóstum sem virka ekki einu 
sinni því allir sem vilja geta komist 
inn til Grindavíkur! Það er hrein-
lega óskiljanlegt að það séu ekki 
a.m.k. einn til tveir starfsmenn að 
ganga um þessi hús og lofta út og 
líta til með þeim. Það er ástæða 
fyrir því að hús hafa glugga. Ég er 
nú ekki langskólagenginn í myglu-
fræðum en að loka öllum hurðum 
í húsinu, loka öllum gluggum og 
botnkynda er ávísun á eyðilegg-
ingu, það segir sig sjálft. Ég get 
orðið brjálaður þegar ég hugsa um 
þetta,“ segir Sigurjón.

Betra seint en aldrei?

Sigurjón er hræddur um að of 
seint sé í rassinn gripið en vonar 
að betra sé seint en aldrei.

„Auðvitað ætti Grindvíkingurinn 
að geta gist eina og eina nótt og 
þannig haldið tengingu við heim-
ilið og bæinn sinn en að koma með 
þennan samning núna þegar stór 
meirihluti Grindvíkinga er búinn 
að selja og henda húsgögnum sem 
það hefur ekki pláss fyrir á nýja 
heimilinu, er hugsanlega of seint 
en vonandi ekki. Til hvers ættum 
við að gera svona hollvinasamning 
núna þegar við erum búin að 
tæma húsið? Eigum við að fara slá 
garðinn og bera á grindverkið, og 
fáum í raun ekkert á móti?

Nú þarf virkilega að grafa djúpt 
og koma með eitthvað útspil sem 
gefur fólki von.  Þótt við höfum 
tæmt húsið væri ég meira en til í 
að reyna koma okkur upp aðstöðu 
svo við getum dvalið eitthvað í 
húsinu. Nú þarf bara að fara að 
kveikja vonarneista hjá brotnum 
Grindvíkingum.

Ég veit að mistökin sem hafa 
verið gerð verða ekki tekin til baka 
en lærum af þeim og reynum að 
gera allt til þess að Grindavíkin 
sem okkur þykir svo vænt um eigi 
bjarta framtíð með flestu af því 
góða fólki sem þar bjó 10. nóv-
ember 2023,“ sagði Sigurjón að 
lokum.

Hollvinasamningur Þórkötlu 
hefði átt að koma miklu fyrr

	n Allar hurðir lokaðar, engir gluggar opnir og mygla byrjuð að myndast inni á baðherbergi

Sigurbjörn Daði Dagbjartsson
sigurbjorn@vf.is

Allir núverandi þingmenn 
Suðurnesja fyrir utan Oddnýju 
Harðardóttur hafa gefið út að 
þeir sækist eftir endurkjöri í 
komandi alþingiskosningum en 
hún mun tilkynna um ákvörðun 
sína í vikunni.

Þingmennirnir á Suðurnesjum 
eru sex talsins, þeir Ásmundur 
Friðriksson, Birgir Þórarinsson 
og Vilhjálmur Árnason hjá 
Sjálfstæðisflokki, Jóhann 
Friðrik Friðriksson hjá Fram-
sókn, Oddný Harðardóttir hjá 
Samfylkingu og Guðbrandur 
Einarsson hjá Viðreisn.

Guðbrandur Einarsson:
Brettum upp ermar

„Nú fer bara allt á 
fullt, við brettum 
upp ermar og 
allar hendur 
fara á dekk. Það 
þarf að stilla upp 
listum og setja 
málefni niður 
á blað og ég hef tekið ákvörðun 
um að gefa kost á mér áfram. 
Ég hef trú á að Viðreisn verði í 
næstu ríkisstjórn, ég held að það 
sé fullreynt að mynda ríkisstjórn 
af jöðrunum, þ.e. með flokkum 
lengst til vinstri og til hægri. Ég 
vil sjá ríkisstjórn myndaða þvert 
yfir miðjuna,“ segir Guðbrandur.

Oddný Harðardóttir:
Frá miðju til vinstri

„Ef ég fæ ein-
hverju um 
ráðið þá verður 
mynduð ríkis-
stjórn frá miðju 
til vinstri, eftir 
tæp sextán ár á 
þingi veit fólk 
hvar ég stend í 
minni pólitík, ég er vinstri mann-
eskja. Formaður flokksins úti-
lokar hins vegar ekki samstarf við 
neinn flokk.

Ég er búin að gera upp hug 
minn til áframhaldandi þingsetu 
og mun tilkynna ákvörðun mín 
á kjördæmisráði síðar í vikunni,“ 
segir Oddný.

Ásmundur Friðriksson: 
Ungur og ferskur

„Ég er ungur og 
ferskur, hef fengið 
mikinn stuðning 
Sjálfstæðisfólks 
að undanförnu 
og mun því gefa 
kost á mér áfram. 
Þar sem tíminn er 
knappur verður ekki hægt að fara 
í prófkjör og munum við tilkynna 
í vikunni hvernig við munum 
raða á listana hjá okkur,“ segir 
Ásmundur

Vilhjálmur Árnason:
Óttast ekki kosningar

Ég óttast ekki 
kosningarnar sem 
eru framundan, 
ég veit að það 
Sjálfstæðisfólk 
sem studdi okkur 
ekki í síðustu 
skoðanakönn-
unum mun koma tvíeflt til baka. 
Ég mun að sjálfsögðu gefa kost á 
mér til áframhaldandi þingsetu,“ 
segir Vilhjálmur.

Birgir Þórarinsson:
Stuðningur og hvatning
„Já, ég hef hug á 
því að gefa kost 
á mér í komandi 
kosningum til Al-
þingis. Ég hef

fengið góðan 
stuðning í kjör-
dæminu og 
hvatningu. Þau málefni sem ég 
hef talað fyrir hafa fengið mikinn 
hljómgrunn, má þar t.d. nefna út-
lendingamálin,“ segir Birgir.

Jóhann Friðrik Friðriksson:
Hlakka til að eiga samtal

„Ég sækist eftir 
endurkjöri og 
hef fundið fyrir 
góðum stuðningi. 
Ég óska því eftir 
endurnýjuðu 
umboði til góðra 
verka. Fram-
sókn gengur sem fyrr óbundin til 
kosninga. Ég hlakka til að eiga 
samtal um framtíðina við íbúa 
í kjördæminu og um allt land,“ 
sagði Jóhann Friðrik. 

VILJA SITJA ÁFRAM
	n Oddný Harðardóttir gefur svar í vikunni

Við tryggjum
góða þjónustu

Mættu því óvænta

Verkefnin á heimilinu eru mismunandi og handtökin mörg. 
Á meðan þú sinnir því sem mestu máli skiptir bjóðum 
við þér og þínum góða þjónustu, allt árið um kring. 
Ánægja viðskiptavina skiptir okkur öllu máli.

Þú tryggir hátt þjónustustig á heimilinu



Stjórn Kvenfélags  
Keflavíkur 2024 

Dagný Jónasdóttir, formaður, Fríða 
Bjarnadóttir, varaformaður, Sigur-
laug Guðmundsdóttir, gjaldkeri, 
Sigurlaug Halldórsdóttir, ritari. 
Meðstjórnendur: Dalrós Jónas-
dóttir, Ingibjörg Gunnarsdóttir og 
Hildur Friðþjófsdóttir.

„Að vera í kvenfélagi er góður og skemmtilegur félagsskapur þar sem 
konur hittast og gera skemmtilega hluti saman. Sú ímynd að kven-
félagskonur séu bara miðaldra, háaaldraðar og alltaf bakandi er bara 
ekki rétt,“ segir Dagný Jónasdóttir, formaður Kvenfélags Keflavíkur 
sem fagnar 80 ára afmæli um þessar mundir. Afmælisveisla verður í 
Kirkjulundi 19. október kl. 15.

Í félaginu eru 42 hressar konur 
á öllum aldri og Dagný segir að 
starfið gangi vel. Félagið sé í góðu 
samstarfi við Kvenfélagasamband 
Gullbringu og Kjósarsýslu þar sem 
konur úr báðum félögum fara t.d. í 
göngur saman. 

En hvernig gengur starfið?
„Við erum með fundi fyrsta 

mánudag í hverjum mánuði nema 
ekki yfir sumartímann. Við hitt-
umst og höfum gaman, fáum okkur 

kaffi saman og ræðum ýmislegt og 
fáum ýmiskonar fræðslu á fundum. 
Erum náttúrulega með fjáraflanir 
því við erum jú líknarfélag og 
fjáröflum fyrir alla vega félög og 
einstaklinga, bökum kleinur og 
seljum. Svo erum við með hlað-
borð á 17. júní sem er orðið að hefð 
hjá mörgum að koma við og fá sér 
kaffi og með því. Svo er alltaf bingó 
í nóvember sem er mjög vinsælt hjá 
okkur. Þá leitum við til fyrirtækja 
og verslana sem eru alltaf tilbúin 

að styrkja okkur með gjöfum. Þá 
förum við í ferðir innan- sem utan-
lands og út að borða og hafa gaman 
saman. Fundurinn í maí er alltaf 
hattafundur. Þá setjum við upp 
hatta og hittumst á veitingastað 
og skemmtum okkur. Í desember 
höfum við verið með jólaball fyrir 
aldraða og svo er alltaf flottur jóla-
fundur hjá okkur. Það alltaf nóg að 
gera og skemmtilegt að hittast. Ég 
hvet bara konur til að koma á fund 
hjá okkur og kynnast starfinu og 
ekki síst konur sem eru nýfluttar 
á svæðið. Þetta er besta leiðin til 
að kynnast samfélaginu og eignast 
góðar vinkonur í gegnum kven-
félagið.“

Góð leið til að kynnast samfélaginu
	n Kvenfélag Keflavíkur 80 ára – afmælisfagnaður 19. október í Kirkjulundi

Stórhuga kvenfélagskonur
Árið 1944 sunnudaginn 15. 
október voru nokkrar konur boð-
aðar til fundar í UMFK húsinu í 
Keflavík með það fyrir augum að 
stofna kvenfélag, um 30 konur 
mættu á fundinn.

Frummælandi, frú Guðný Ás-
berg, hafði verið í sambandi við 
konur úr Landssambandi Kvenna 
og komu þær Aðalbjörg Sigurðar-
dóttir og Guðrún Pétursdóttir og 
aðstoðuðu keflvískar konur og 
var félagið síðan stofnað og hlaut 
nafnið Kvenfélag Keflavíkur.

Á fyrstu árum félagsins gekkst 
félagið fyrir jólaskemmtun fyrir 
aldraða í plássinu til ársins 1979, 
eftir það tók félagið svo að sér að 
sjá um skemmtun fyrir aldraða á 
öllum Suðurnesjum. Kvenfélags-
konur voru stórhuga og á fyrsta ári 
félagsins var safnað fyrir röntgen-
tækjum á Sjúkrahús Keflavíkur-
læknishéraðs sem þá var í bygg-
ingu. Einnig söfnuðust 45 þúsund 
krónur sem skyldu ganga upp í 
kostnað af einu herbergi sem var 
ætlað sængurkonum. Fyrstu fjár-
öflunarleiðir félagsins voru hluta-
veltur, 17. júní höfðu konur kaffi-
sölu í Verkalýðshúsinu við Tún-
götu. 

Fyrsta þorrablót Kvenfélagsins 
var haldið í Ungó í janúar 1946 og 
var það aðaltekjulind þess í mörg 
ár, seinna bættust bingóin við svo 
og aðrar fjáraflanir. Í gegnum 
árin hefur félagið tekið þátt í fjöl-
mörgum sameiginlegum verk-
efnum með öðrum kvenfélögum 
á Suðurnesjum og á landsvísu. 
Í mörg ár seldu félagskonur jóla-
kort sem listakonur á svæðinu gáfu 
félagsinu til prentunar sem seldust 
mjög vel. Gengust félagskonur fyrir 
hinum ýsmu námskeiðum þar sem 
mikil fjölbreytni var í boði. Kven-
félagið hefur jafnan kappkostað 
að leita ráða til að koma hagnýtri 
fræðslu til sinna félaga.

Strax árið 1945 gerðist Kvenfélag 
Keflavíkur aðili að Kvenfélagssam-
bandi Gullbringu- og Kjósarsýslu 
sem einnig er aðili að Kvenfélags-
sambandi Íslands.

Í gegnum tíðina hefur verið 
mikið um heimsóknir milli félag-
anna og skiptast félögin á að halda 
aðalfund KSGK. Tvímælalaust var 
stærsta verkefni félagsins að reisa 
félags- og dagheimili sem vígt var 
8. maí 1954. Þetta var mikið átak 
því næstum allt var unnið í sjálf-
boðavinnu.

Myndir úr sumarferðalagi Kvenfélagsins á árum áður.

Þær eru ófáar veislurnar í gegnum tíðina.

Kaffihlaðborð á 17. júní 
er alltaf vel sótt. 

Dagný Jónasdóttir, formaður, fjórða frá Dagný Jónasdóttir, formaður, fjórða frá 
hægri með fleiri kvenfélagskonum.hægri með fleiri kvenfélagskonum.

Kvenfélagskonur byggðu Tjarnarlund í 
Keflavík, fyrsta dagheimilið á Suðurnesjum.

Kvenfélagskonur afhentu Lands-
spítalanum nýlega Gjöf til allra 
kvenna á Íslandi og fór fyrsta af-
hendingin fram á Sjúkrahúsinu á 
Akranesi.

Kvenfélagasamband Íslands sem 
var stofnað 1. febrúar 1930 fagnaði 
90 ára afmæli sínu árið 2020. Í til-
efni þess stóðu kvenfélög um allt 
land fyrir söfnun á tækjum og hug-
búnaði því tengdu til handa öllum 
konum um landið allt. Búnaðurinn 
kemur að notum við meðgöngu, 
fæðingu eða skoðana vegna kven-
sjúkdóma 

Um er að ræða mónitora sem 
skrá fósturhjartslátt og ómtæki, 
nýja eða uppfærða eftir því sem 
við á, og rafrænar tengingar á milli 
landsbyggðar og kvennadeildar 
Landspítalans. Búnaðurinn sem 
safnað var fyrir eru liður í auknu 
öryggi í greiningum og munu í 

mörgum tilfellum koma í veg fyrir 
að senda þurfi konur á milli lands-
hluta vegna ýmissa óvissuþátta. 

Með þessum hugbúnaði verður 
einnig vistun hjartsláttarrita raf-
rænn og er það stór þáttur í ör-
yggi og aðgengi að ritunum.  Þá er 
alltaf hægt að nálgast þau í sjúkra-
skrám móður.  Pappírsnotkun mun  
minnka mikið.  

Kvenfélagskonur á Íslandi hafa 
verið bakhjarlar Landsspítalans 
frá stofnun hans. Söfnunin stóð til 
1. febrúar 2021 og söfnuðust sam-
tals um 30 milljónir. Stærsti hluti 
framlaga í söfnunina kom beint 
frá kvenfélögunum víða um land. 
Einnig studdu fjölmörg fyrirtæki 
og almenningur söfnunina með 
beinum framlögum.

Afhentu Gjöf til allra kvenna

4 // VÍKURFRÉTTIR Á SUÐURNESJUM 



HAFÐU ÞAÐ EXTRA GOTT Á
HREKKJAVÖKUNNI!

Hafnargötu, Reykjanesbæ

OPIÐ
24/7

ÞÚ FINNUR GRASKER OG HREKKJAVÖKUNAMMI HJÁ OKKUR



Útgefandi: Víkurfréttir ehf., kt. 710183-0319. Afgreiðsla og ritstjórn: Krossmói 4a, 4. hæð, 260 Reykjanesbæ, sími 421-0000. Ritstjóri og ábyrgðarmaður: Páll Ketilsson, s. 893-3717, pket@vf.is. Fréttastjóri: 
Hilmar Bragi Bárðarson, s. 898-2222, hilmar@vf.is Auglýsingastjóri: Andrea Vigdís Theodórsdóttir, s. 421-0001, andrea@vf.is. Blaðamenn: Jóhann Páll Kristbjörnsson og Sigurbjörn Daði Dagbjartsson.  
Útlit og umbrot: Jóhann Páll Kristbjörnsson og Hilmar Bragi Bárðarson. Dagleg stafræn útgáfa: vf.is og kylfingur.is

Rétturinn
Ljú�engur  
heimilismatur 
í hádeginu

Opið: 
 

11-13:30  
alla virka daga

  Bílaviðgerðir

Smurþjónusta

   Varahlutir

Brekkustíg 38 - 260 Njarðvík

sími 421 7979
www.bilarogpartar.is

Heyrn // Hlíðasmára 19 // Kópavogur // heyrn@heyrn.is //

HEYRNARTÆKI // HEYRNARGREINING // RÁÐGJÖF

Heyrðu umskiptin,  
fáðu heyrnartæki 
til reynslu

HEYRN.ISvf is

Þú finnur allar  
nýjustu fréttirnar  
frá Suðurnesjum á

LANDSHORNAFLAKK

STJÓRNARSLIT

KOSTAKJÖR

JÖFNUÐUR

ÓGNAR

RÍKISSTJÓRN

FAUTI

NAÐRA

KAMBUR

BLAÐAR

ÖGN

NORÐURLJÓS

ILMUR

KANNAR

MJÓTT

FLOKKAR

ROK

SÍÐAST

TRYGG

RÓMUR

K

U

T

M

Y

A

S

A

G

R

M

B

R

G

T

R

F

P

Ð

A

G

B

U

T

Þ

A

Ó

I

K

J

A

L

K

A

K

I

J

Ó

A

L

B

A

Ó

M

R

M

R

A

U

É

N

U

A

S

N

M

Þ

F

A

S

É

Ó

S

N

H

N

O

S

R

N

Ð

A

I

N

K

L

B

Ö

J

T

K

Ð

S

I

U

N

Ó

N

Ö

Æ

T

T

J

O

R

K

Ó

K

Ö

A

E

S

Ú

J

N

U

Ó

K

R

L

A

T

M

B

A

L

A

E

Ð

T

I

M

T

U

A

A

Í

Ó

O

J

G

N

H

T

I

N

G

D

Ö

E

A

R

G

S

N

É

Ó

S

R

R

G

É

T

N

T

R

R

A

Þ

Æ

Ð

L

B

A

Ó

L

U

Æ

Ð

K

R

Ð

T

O

M

Ú

E

Ð

R

S

A

R

A

F

P

N

A

P

T

A

S

A

S

Ú

Í

Æ

Ú

F

A

O

A

A

T

K

R

Þ

S

L

K

S

S

S

R

L

U

J

N

Ó

R

Ó

O

A

Ð

L

L

ORÐALEIT Finndu tuttugu vel falin orð

Gangi þér vel!

Þú finnur allt það nýjasta í  

sjónvarpi frá Suðurnesjum á vf.is

Lumar þú á ábendingu um áhugavert  
efni í Suðurnesjamagasín?
Sendu okkur línu á vf@vf.is

Sagnastund á Garðskaga verður 
haldin laugardaginn 19. október 
2024 kl. 15:00. Skútusigling við 
Grænland verður efni sagna-
stundar að þessu sinni.

Áki Ásgeirsson er kunnur tón-
listarmaður frá Krókvelli í Garði. 
Hann siglir einnig skútum sem 
skipstjóri. Hann hefur kunnáttu 
og reynslu til að sigla skipi með 
vindorku einni. Hefur siglt skútum 

milli landa og með marga ferða-
menn við austurströnd Grænlands. 

Áki kemur á sagnastund og segir 
frá siglingu stórrar skútu við Græn-
land, sem áður var fiskibátur við 
Íslandsstrendur. Siglt var um Sco-
resbysund, sem er lengsti fjörður 
á jarðarkringlunni. Fjörðurinn er 
nokkurn veginn í norður frá Ís-
landi. Áki sýnir myndir á skjá frá 
ferðunum.

Einnig kann að koma fram 
umfjöllun um búnað seglskipa 
almennt. Sagt örlítið frá skonn-
ortum, kútterum og opnu bát-
unum gömlu, sem gerðir voru út 
frá Suðurnesjum.

Allir velkomnir á Garðskaga, 
ekki aðgangsgjald, veitingahúsið 
opið. 

Áhugamenn um sagnastund  
á Garðskaga.

Skútusiglingar við Grænland  Skútusiglingar við Grænland  
í sagnastund á Garðskagaí sagnastund á Garðskaga

Skútan Hildur við Grænlandsstrendur.

Nýr togari að koma til landsins
Október orðinn hálfnaður og 
veðurfarslega séð er hann búinn 
að vera mjög góður. Bátar hafa 
komist nokkuð duglega á sjóinn 
og þar á meðal nokkrir hand-
færabátar frá Sandgerði. Sumir 
þeirra hafa farið út fyrir Eldey 
og verið þar að eltast við ufsann.  

Tveir bátar hafa verið hvað at-
kvæðamestir í því, það eru Dóra 
Sæm HF sem hefur landað um 
8,4 tonnum í fjórum róðrum og 
mest 4 tonnum í róðri, af þessum 
afla er ufsi rúmlega 6 tonn. Hinn 
báturinn er Séra Árni GK sem er 
kominn með 6,5 tonn í þremur 
róðrum og mest 3,8 tonn í róðri, 
af þessum afla þá er ufsi um 4,8 
tonn. Aðrir færabátar eru með 
undir einu tonni í afla, nema 
Guðrún GK sem er komin með 2 
tonn í fjórum róðrum.

Netabátarnir sem allir eru á 
veiðum frá Keflavík, og eins og 
hefur komið fram þá eru þeir að 
veiða fyrir Hólmgrím, hafa veitt 
mjög vel það sem af er október. 
Addi Afi GK er kominn með 22,2 
tonn í tíu róðrum og mest 4,7 tonn 
í róðri, Sunna Líf GK 20 tonn í tíu 
róðrum og mest 3,2 tonn, Svala 
Dís KE 8,8 tonn í fimm róðrum 
og Neisti HU með 10 tonn í tíu 
róðrum.

Dragnótabátarnir eru flestir 
ennþá á veiðum inn í Faxaflóa, 

Siggi Bjarna GK er kominn með 
107 tonn í átta róðrum og mest 
20,4 tonn í róðri, Benni Sæm GK 
með 75 tonn í átta róðrum og mest 
20,5 tonn í róðri, Maggý VE með 
46 tonn í sjö róðrum en báturinn 
hefur verið að landa í Sandgerði 
og Þorlákshöfn.

Sigurfari GK er svo kominn á 
veiðar eftir nokkuð langt stopp, 
báturinn fór í slipp í byrjun júní 
og var því frá veiðum í um fjóra 
mánuði. Hann og Maggý VE eru 
ekki á veiðum inn í Faxaflóa því 
vegna lengdar bátanna hafa þeir 
ekki leyfi til að veiða þar en leyfi 
þar miðast við 24 metra langa báta. 
Sigurfari GK er búinn að landa 
tvisvar sinnum um 12 tonnum.

Annars er nýr togari að koma til 
landsins og er það togari sem er 
í eigu Þorbjarnar hf. í Grindavík.  
Sá togari heitir Hulda Björnsdóttir 
GK 11. GK 11 er nokkuð þekkt því 
fyrir um 50 árum síðan var fyrir-
tækið Þorbjörn hf. sem var þá ekki 
eins og það er í dag, það gerði út 
nokkra báta og þar á meðal þrjá 
báta sem allir hétu sama nafninu; 
Hrafn Sveinbjarnarson. Það voru 
Hrafn Sveinbjarnarson GK, Hrafn 
Sveinbjarnarson II GK og Hrafn 
Sveinbjarnarson III GK, sá bátur 
var GK 11 og hafði skipaskrár-
númerið 103. Sá bátur átti sér 
mjög langa sögu í Grindavík og 

var gerður út þaðan í hátt í 25 ár. 
Árið 1988 strandaði báturinn við 
Hópsnes við Grindavík og þegar 
ekið er út á Hópsnes og ekinn 
hringurinn þar, má sjá hluta af 
stálskrokki báts, það eru leifarnar 
af Hrafni Sveinbjarnarsyni III GK 
11. Það er nokkuð merkilegt með 
þetta flak þarna á Hópsnesi að 
blái liturinn sem var á bátnum 
heldur sér ennþá.

Þorbjörn keypti annan bát árið 
1988 eftir strandið og var það 
loðnubáturinn Magnús NK frá 
Neskaupstað. Sá bátur fékk nafnið 
Hrafn Sveinbjarnarson III GK 11 
en hann var ekki með því  nafni 
lengi því að í september árið 1988 
fékk báturinn nafnið Valaberg GK 
399.

Allavega, þá er GK 11 aftur 
komið í gang en nafnið á togar-
anum kemur frá Huldu Björns-
dóttur sem var gift Tómasi 
Þorvaldssyni en hann var einn 
af stofnendum Þorbjarnar í 
Grindavík árið 1953. Hulda lést 
árið 2008. Þess má geta að fyrir-
tækið gerir út frystitogara sem 
heitir Tómas Þorvaldsson, hann 
er GK 10.

AFLAFRÉTTIR

Gísli Reynisson

gisli@aflafrettir.is

„Þegar við byrjuðum í þessu stússi skiptu áfangastaðirnir okkur miklu 
máli. Svo áttuðum við okkur á því að þetta var meira ferðalagið. Nú 
erum við komin á þá niðurstöðu að þetta sé fyrst og fremst félagsskap-
urinn og hann er miklu sterkari en ferðalagið eða áfangastaðirnir,“ 
segir Guðbergur Reynisson, talsmaður Melrakka, félagsskapar innan 
Akstursíþróttafélags Suðurnesja. 

Fjórtán einstaklingar á tíu buggy-
bílum og fjórhjólum fóru mikla 
ævintýraför um Ísland í sumar. 
Ekið var á fjóra tanga, syðst, nyrst, 
austast og vestast. Þar sem austasti 
tangi landsins, Gerpir, er ekki fær 
ökutækjum varð Dalatangi fyrir 
valinu. 

Fjórir tangar í höfuðáttum

Ferðalagið á tangana fjóra er rétt 
ríflega 3.000 kílómetrar. Það hófst 
í Reykjanesbæ 10. júlí og ekið var 
austur í Reynishverfi við Vík í 
Mýrdal þar sem gist var í félags-
heimilinu Eyrarlandi á dýnum á 
gólfi. Þaðan var farið á Kötlutanga 
og stillt upp í mynd á syðsta tanga 
landsins. Þaðan var lagt í hann inn 
á hálendið og stefnan tekin í nátt-
stað í Bárðardal.

Nokkur pör úr hópnum komu 
saman á dögunum til að rifja upp 
ferðalagið í sumar með blaðamanni 
Víkurfrétta og ólíkt því sem þekkist 
á þjóðvegum landsins, þá fagnar 
hópurinn því ávallt þegar hann 
kemst af malbikinu og út á mölina. 
„Það er svo miklu skemmtilegra að 
aka þessum tækjum eftir mölinni,“ 
segja þau. Síðasta bensínstopp fyrir 
hálendið var í Hrauneyjum. Þaðan 
er brunað yfir Sprengisand, urð og 

grjót, með stefnu á Bárðardal. Gist 
var á Bjarnastöðum í Bárðardal, 
gömlu sveitabýli.

Vegir og vegleysur í ýmis konar 
ástandi

Úr Bárðardalnum var ekið norður 
á Rifstanga. Vegir og vegleysur 
voru í ýmis konar ástandi og í 
minningunni segja þau veginn frá 
Kópaskeri að Rifstanga hafa verið 
hræðilegan. Ferðalagið milli syðsta 
og nyrsta tanga landsins er um 800 
kílómetrar og ferðin rétt að byrja. 
Frá Rifstanga var stefnan tekin á 
Möðrudalsöræfi og þaðan á Skjöld-
ólfsstaði þar sem gist var á Hótel 
Stuðlagili.

Frá Skjöldólfsstöðum var stefnan 
sett á Egilsstaði í dásamlegu veðri. 
Þar baðaði hópurinn sig í Spánar-
blíðu, 23 gráðum, áður en lagt var 
í ferðina á Dalatanga. Það má segja 
að gott veður hafi elt hópinn alla 
ferðina.

Dalatangi tók vel á móti hópnum 
og staldrað var lengi við í Mjóa-
firði. Þetta var einn lengsti dagur 
ferðalagsins í ferðatíma en frá 
Dalatanga var ferðinni heitið í 
Drekagil. Þangað var komið um 
nótt og þar gist í fjallaskála. Í 
Drekagili þurfti að takast á við 

havarí eins og sprungið dekk og 
fleira. „Við sleppum aldrei góðu 
brasi,“ sagði Garðar Gunnarsson, 
einn ferðalanganna.

Fjórtán hamborgaratilboð 
eftir lokun

Úr Dreka, þar sem var brakandi 
blíða, var stefnan sett á Ódáða-

hraun og í vestur, alla leið í Áfanga 
á Kili. Ferðin sóttist seint en leggja 
þarf lykkju á leiðina í Varmahlíð 
til að taka eldsneyti. Í kvöldsólinni 
sóttist ferðalagið seint og hópurinn 
sá fram á að ná ekki til byggða fyrir 
lokun veitingastaða. Þá var tekinn 
upp síminn og hringt í vini á Sauð-
árkróki. Þar var brugðist hratt við, 
keypt fjórtán hamborgaratilboð 

og fullt af nesti fyrir næsta dag. 
Hópurinn gat því tekið vel til matar 
síns á bílastæði við bensínstöðina 
í Varmahlíð. Þaðan var svo farið í 
náttstað í Áfanga á Kili. Hópurinn 
var sá fyrsti sem fór frá Drekagili 
og yfir Ódáðahraun þetta sumarið 
og var leiðin seinfarin að sögn 
hópsins.

Félagsskapurinn sterkari en ferðalagið og áf

Farartækin sem hópurinn ferðaðist á eru flest af gerðinni Can-Am.Farartækin sem hópurinn ferðaðist á eru flest af gerðinni Can-Am.

Slakað á í Drekagili.Slakað á í Drekagili.

Spáð í vegalengdir.Spáð í vegalengdir.

Stund milli stríða hjá Sæmundi Sæmundssyni.Stund milli stríða hjá Sæmundi Sæmundssyni.

Einn fararskjótinn með Herðubreið, drottningu íslenskra fjalla, í baksýn.Einn fararskjótinn með Herðubreið, drottningu íslenskra fjalla, í baksýn.

Harpa, Kristín, íris og Elsa.Harpa, Kristín, íris og Elsa.

Flugvél mætti með varahluti á hálendið.Flugvél mætti með varahluti á hálendið.

ari en ferðalagið og áfangastaðirnir
Varahlutur með flugi inn á hálendið

Frá Áfanga var hugmyndin að fara 
inn á Stórasand. Þá byrjaði enn eitt 
vesendið í ferðinni þegar lega fór 
í bíl Guðbergs og Elsu. Þau voru 
stödd inni á miðju hálendinu og 
góð ráð dýr. Það kom hins vegar vel 
fram í spjalli við hópinn að hann 
lætur ekki vandamál stoppa sig því 
það eru alltaf til lausnir. Varahlut-
urinn var fundinn til í Reykjavík 
og honum komið út á Reykjavíkur-
flugvöll. Fundinn var flugvöllur við 
Blöndulón, í næsta nágrenni við 
það svæði þar sem buggy-bíllinn 
var bilaður, flugvélin tók á loft 

frá Reykjavík og varahluturinn 
sendur á áfangastað. Þau sem ekki 
tóku þátt í brasinu tóku þessu öll 
af æðruleysi og nutu slökunar á 
hálendinu, þrátt fyrir flugur. Það 
var víst nóg af flugum á hálendinu 
í sumar.

Nú átti heldur betur að snúa 
vörn í sókn og stefnan tekin norður 
í Vatnsdal. Þá fór önnur lega og góð 
ráð dýr. Seint um kvöld var komið 
við hjá Skafta bónda á Brúsa-
stöðum sem var í heyskap. Hann 
setti heyskapinn til hliðar og skaut 
skjólshúsi yfir viðgerðarteymið 
hjá landshornaflökkurum. Bíllinn 
lagfærður. Bóndinn hélt áfram 

að rúlla upp heyi til kl. 04 um 
nóttina og ferðalangarnir héldu að 
Reykjum í Hrútafirði þar sem gist 
var í Sæbergi.

Stelpurnar í sveitinni kunna þetta

Úr Hrútafirði var lagt í hann á 
sunnanverða Vestfirði þar sem 
Barðaströndin var næsti áfanga-
staður. Þetta var sjöundi dagur 
ferðalagsins. Þar var gist á Birkimel 
áður en lagt var upp í síðasta 
legginn í vestur. Látrabjarg og 
Bjargtangi var áfangastaðurinn.

Brasi á hópnum var ekki lokið. 
Púst á einum Buggy-bílnum var 

brotið og þurfti nauðsynlega að 
sjóða. Nú var komin sú stund að 
karlpeningurinn í hópnum þurfti 
að játa sig sigraðan. Það þurfti ein-
stakling með sérstaka kunnáttu í 
að sjóða málminn í pústkerfinu. 
Á bænum Rauðsdal býr Svanhildur 
Björk en hún er með áralanga 
reynslu í rafsuðu og hristi þetta 
verkefni fram úr erminni og skaut 
strákunum þar ref fyrir rass. Eins 
og þau sögðu, stelpurnar í sveitinni 
kunna þetta.

Aftur var gist á Birkimel áður 
en stefnan var tekin á Baldur yfir 
Breiðafjörð. Einn bíllinn var bil-
aður og með einu símtali var opnað 
verkstæði í Stykkishólmi þar sem 
allt var til alls til að gera við. Eftir 
viðgerðarstoppið í Hólminum var 
stefnan tekin á Húsafell, þar sem 
gist var í sumarhúsi. Úr Húsafelli 
var lagt upp í lokaáfangann til 
Reykjanesbæjar.

Góðar móttökur og mikil hjálpsemi

Hópurinn sem tók þátt í þessu 
rúmlega 3.000 kílómetra ferðalagi 
segir það standa upp úr hvað þau 
fengu góðar móttökur hvar sem 
þau komu. Fólkið úti á landi hafi 
verið tilbúið að bjóða fram alla þá 
aðstoð sem þau hafi þurft og skipti 
engu á hvaða tíma sólarhringsins 
það var. Þá voru varahlutir og ný 
dekk send út á þjóðveginn til móts 
við ferðahópinn. Þau hafi ekki 
viljað hafa þjónustu bíl með í för, 
heldur frekar viljað nálgast aðstoð 
eftir öðrum leiðum.

Lítill farangur og takmarkað 
eldsneyti

Undirbúningur fyrir landshorna-
flakkið tók um eitt og hálft ár frá 
því hugmyndin kom fyrst upp 
og þar til hún var framkvæmd. 
Aðspurð hvernig á að undirbúa 
svona ferðalag, þá er galdurinn að 
taka með sér eins lítið af farangri 
eins og hægt er. Þannig var hver 
og einn ferðalangur í raun bara 
með farangur sem myndi rúmast 
í einni ferðatösku sem mætti fara 
í farangurshólf flugvélar. Það er 
ekki pláss fyrir meira. Þá er bara 
haft með það eldsneyti sem dugar 
fyrir viðkomandi dagleið eða á milli 
bensínstöðva.

Sauðanes í Sauðanes

Hópurinn sem tók þátt í þessu 
landshornaflakki í sumar er með 
margvíslegan bakgrunn og mis-
mikla reynslu. Þarna eru ein-
staklingar sem elska bras á meðan 
önnur snerta ekki á verkfærum. Þá 
hafa sum langa reynslu af hálendis-
ferðum á meðan önnur hafa meira 
verið með tjaldvagna og fellihýsi 
við þjóðveginn.

Þegar blaðamaður spyr hvort 
landið hafi verið afgreitt með þessu 
ríflega 3.000 km. ferðalagi þvers 
og kruss, þá er það ekki raunin. 
Næsta stóra ferð hefur þegar verið 
ákveðin. Hún er frá Sauðanesi, 
austan við Höfn í Hornafirði og að 
Sauðanesi vestur á fjörðum frá 16. 
til 23. júlí 2025.

FERÐALÖG

Hilmar Bragi Bárðarson
hilmar@vf.is

Mjóifjörður er fallegur á björtum sumardegi.Mjóifjörður er fallegur á björtum sumardegi.

Hópurinn á Dalatanga. Hér hefur væntanlega verið þörf á að fara í sturtu, miðað við hvað langt er á milli allra.Hópurinn á Dalatanga. Hér hefur væntanlega verið þörf á að fara í sturtu, miðað við hvað langt er á milli allra.

Hópurinn kominn á Bjargtanga.Hópurinn kominn á Bjargtanga. Buggy-bílar og fjórhjól við Garðar BA fjörunni í Skápadal í Patreksfirði.Buggy-bílar og fjórhjól við Garðar BA fjörunni í Skápadal í Patreksfirði.

Á Rauðasandi fyrir vestan.Á Rauðasandi fyrir vestan. Í 23 stiga hita á Egilsstöðum.Í 23 stiga hita á Egilsstöðum.

Gott bras gulli betra.Gott bras gulli betra. Góður fingur er betri en GPS sagði Guðbergur.Góður fingur er betri en GPS sagði Guðbergur.

Verkalýðs- og sjómannafélag 
Keflavíkur og nágrennis

HÖ
NN

UN
: V

ÍK
UR

FR
ÉT

TI
R

VSFK óskar eftir starfsmanni 

á skrifstofu stéttarfélagsins

Verkalýðs- og sjómannafélag Keflavíkur og 

nágrennis auglýsir eftir starfsmanni í almenn 

störf á skrifstofu sína.

Helstu verkefni og ábyrgð

• Aðstoða félagsmenn vegna réttindamála.

• Umsjón með innheimtu félagsgjalda og utanumhald 
um félagakerfi.

• Útreikningar launa og vinnutíma.

• Almenn skrifstofustörf.

• Önnur störf á skrifstofunni.

Menntunar- og hæfniskröfur

• Vönduð og sjálfstæð vinnubrögð og mikið frumkvæði.

• Hæfni í samskiptum og samstarfi.

• Þekking á kjarasamningum og launaútreikningum.

• Góð ensku- og íslenskunnátta. Bæði munnleg og skrifleg.

• Góð almenn tölvu- og tækniþekking.

• Umsækjendur skili inn ferilskrá og kynningarbréfi. 

Nánari upplýsingar gefur formaður félagsins Guðbjörg 
Kristmundsdóttir í síma 421-5777 og í netfanginu 
gudbjorgkr@vsfk.is.

„Ég byrjaði á höggmyndalist 
í kringum 2010, er búinn að 
gera 98 skúlptúra og er alls ekki 
hættur, besta verkið er alltaf 
eftir,“ segir höggmyndalista-
maðurinn Helgi Valdimarsson 
en hann er að taka þátt í sýningu 
í Norræna húsinu ásamt öðru 
listafólki og var vörubíll í hlaðinu 

að sækja fimm verk þegar blaða-
mann bar að garði. Það sjötta 
gat Helgi flutt sjálfur í sínum 
bíl en stærsta og þyngsta verkið 
sem Helgi hefur gert, af Ingólfi 
Arnarsyni, vegur um tvö tonn.

Helgi hefur búið í Garði síðan 
2007 og hefur líka búið í Vogunum 
þar sem hann vann sem bíla-

sprautari en hann var ungur að 
árum þegar hann lærði myndlist í 
Bandaríkjunum.

„Ég lærði myndlist hjá ítalskri 
konu í Bandaríkjunum og sótti mér 
svo meiri fróðleik hér á Íslandi en 
svo sneri ég mér alfarið að svona 
höggmyndalist í kringum 2010. 
Ég steypi allt sjálfur, nota engin 

Besta listaverkið er eftir
	n Helgi Valdimarsson í Garði hefur gert 98 skúlptúra og er með pöntun á því 99. Er hvergi 

nærri hættur og ætlar alla vega að gera hundrað.

mót og mála öll verkin með hvítri 
málningu, ætli það sé ekki komið 
undan áhrifum frá Ásmundi 
Sveinssyni, myndhöggvara en 
hann var sveitungi móður minnar, 
ég sá mörg verka hans þegar ég var 
ungur gutti. Ég fæ hugmyndirnar 
af verkunum oftast að ofan, ég vinn 
öll verkin fríhendis, þ.e. ég styðst 
ekki við neinar teikningar. Ég sé 
verkið fyrir mér áður en ég byrja og 
klára það þannig. Stundum fæ ég 
líka óskir um að gera verk og reyni 
að verða við þeim, t.d. er kylfing-
urinn við 18. flötina á Hólmsvelli í 
Leiru unnið eftir pöntun.

Ég vinn verkin venjulega inni 
í bílskúr en ef það er gott veður 
get ég verið úti að steypa. Ég er á 
leiðinni til Bandaríkjanna í nóv-
ember. Ég hef fengið beiðni um að 
gera verk sem á að vera við sund-
laug, það á að vera sporður af hval 
sem verður við sundlaugina, eins 

og hvalurinn sé að kafa ofan í hana. 
Það verk verður nú ekki tilbúið 
fyrr en næsta sumar líklega en ég 
er hvergi af baki dottinn, verkin 
eru orðin 98 og eiga eftir að verða 
fleiri, ég á eftir að gera mitt besta 
verk,“ sagði Helgi að lokum.

Ég steypi allt sjálfur, nota engin 
mót og mála öll verkin með hvítri 
málningu, ætli það sé ekki komið 

undan áhrifum frá Ásmundi Sveinssyni, 
myndhöggvara ...

Kylfingurinn í Leiru sem Helgi vann eftir pöntun. Á neðri myndinni 
má sjá verk á leið á sýninguna í Norræna húsinu. 

Sigurbjörn Daði Dagbjartsson
sigurbjorn@vf.is

Helgi við Gunnar á Hlíðarenda  Helgi við Gunnar á Hlíðarenda  
en verkið vegur um tvö tonn.en verkið vegur um tvö tonn.

10 // VÍKURFRÉTTIR Á SUÐURNESJUM 



Sjálfboðaliðadagur í Keflavíkurkirkju var haldinn 15. september síð-
astliðinn. Voru þar mætt um áttatíu sjálfboðaliðar sem eru í einhvers-
konar sjálfboðinni þjónustu við kirkjuna, má þar nefna í kirkjukór, 
messuþjónustu, sóknarnefnd, fyrirbænahóp, hannyrðakonum, súpu-
þjónustu ásamt tónlistarfólki og fleirum sem tengjast starfinu með 
einu eða öðrum hætti. Þess má geta að hátt í 190 sjálfboðaliðar starfa 
við Keflavíkurkirkju og án þeirra væri starfið ekki eins metnaðarfullt 
og innihaldsríkt og það er í dag. 

Dagurinn var styrktur af Kjalar-
nesprófastsdæmi. Skólamatur gaf 
dýrindis kjúklingasúpu og Soho 
gaf dásamlegt brauð og pestó. 
Guðmundur Brynjólfsson, djákni, 
var með erindi og jazz tríóið AHA 
spilaði ljúfa tóna undir borðhaldi.

Þetta er í fyrsta sinn sem Sjálf-
boðaliðadagur er haldin í Keflavík-
urkirkju. Að degi loknum var síðan 
sjálfboðaliðamessa þar sem Ívar 
Valbergsson var settur inn í emb-

ætti djákna við Keflavíkurkirkju en 
þess má geta að Ívar er sjálfboðaliði 
við kirkjuna. Dagurinn heppnaðist 
vel í alla staði og mikil ánægja var 
með alla dagskrána. Var þessi 
dagur haldin til að þakka sjálfboða-
liðum fyrir vel unnin störf í þágu 
kirkjunnar. Keflavíkurkirkja vonar 
svo sannarlega að það verði hægt 
að endurtaka þennan viðburð, 
segir í samantekt frá kirkjunni um 
daginn. 

Sjálfboðaliðadagur í Keflavíkurkirkju

Dagurinn endaði svo með sjálfboðaliðamessu þar Dagurinn endaði svo með sjálfboðaliðamessu þar 
sem ívar Valbergsson var settur í embætti djákna.sem ívar Valbergsson var settur í embætti djákna.

Séra Fritz Már Jörgensson, prestur, Hans Guðberg Alfreðsson, Séra Fritz Már Jörgensson, prestur, Hans Guðberg Alfreðsson, 
prófastur í Kjalarnesprófastsdæmi, Ívar Valbergsson, prófastur í Kjalarnesprófastsdæmi, Ívar Valbergsson, 
djákni, og séra Erla Guðmundsdóttir, sóknarprestur.djákni, og séra Erla Guðmundsdóttir, sóknarprestur.

Hópur sjálfboðaliða Hópur sjálfboðaliða 
og starfsfólks og starfsfólks 
Keflavíkurkirkju.Keflavíkurkirkju.

Boðið var upp á súpu og brauð.Boðið var upp á súpu og brauð.

Guðmundur Guðmundur 
Brynjólfsson, Brynjólfsson, 
djákni, ræddi djákni, ræddi 
sjálfboðastarfið sjálfboðastarfið 
innan kirkjunnar.innan kirkjunnar.

Jazz tríóið AHA spilaði ljúfa tóna undir borðhaldi.Jazz tríóið AHA spilaði ljúfa tóna undir borðhaldi.

Spánarkonungur tjúttaði í afmæli Röggu

Ragnheiður Elín Árnadóttir er í essinu sínu 
hjá OECD í París. Er að upplifa drauminn 
og segir Ísland með sterka ímynd í út-
löndum. Tuttugu ár í pólitíkinni góð 
reynsla. Víkurfréttir heimsóttu Röggu til 
París og spurðu hana út í draumastarfið 
hjá OECD, kynni hennar af Spánarkonungi 
og hvernig það hafi verið að missa ráð-
herrastarf eftir prófkjör.

S M E L L I Ð  H É R  T I L  A Ð  S J Á  Þ Á T T I N N  Í  R A F R Æ N U  B L A Ð I

ÞÁTTURINN  ER Á VF.IS  
ÞÁTTURINN  ER Á VF.IS  

OG YOUTUBE-RÁS VF
OG YOUTUBE-RÁS VF

Elskuleg móðir okkar, tengdamóðir, amma 
og langamma,

HAFDÍS JÓHANNSDÓTTIR,
Aðalgötu 1, Reykjanesbæ,

sem lést 2. október, verður jarðsungin frá Keflavíkurkirkju fimmtudaginn 
17. október kl. 13:00.

Þeir sem vilja minnast hennar er bent á líknarfélög.

 Jóhann Gíslason Linda Einarsdóttir
 Guðrún Hákonardóttir Stefán Jónsson

barnabörn og langömmubörn

Áform um einkavæðingu á vatnsveitu Sandgerðis
Í nútímasamfélagi er eitt mikil-
vægasta verkefni okkar að 
tryggja jafnan aðgang að grunn-
innviðum eins og vatni og raf-
magni. Nú liggja fyrir áform 
um einkavæðingu á vatnsveitu 
Sandgerðis í Suðurnesjabæ, 
áform sem geta haft víðtækar og 
ófyrirséðar afleiðingar fyrir íbúa. 
Samkvæmt tillögu núverandi 
meirihluta bæjarstjórnar – Sjálf-
stæðisflokks, Samfylkingar og 
Bæjarlistans – er til skoðunar að 
selja vatnsveituna til HS Veitna. 
Við teljum þetta mál kalla á at-
hygli og þátttöku íbúa.

Ákvörðun um einkavæðingu 
grunninnviða á borð við vatnsveitu 
á ekki aðeins við um rekstur heldur 
snýr hún beint að því hvernig við 
tryggjum jafnan og sanngjarnan 
aðgang að nauðsynlegum auð-
lindum. Með því að selja vatns-
veituna til einkaaðila, eins og nú-
verandi meirihluti leggur til, er 
verið að opna á möguleika þess að 
þjónusta muni fara frá almanna-
eign yfir í hendur einkafjárfesta, 
með ófyrirséðum afleiðingum. Þar 
sem þjónustugæði og verðlagning 
geta ráðist af arðsemiskröfum fjár-
festa frekar en samfélagslegum 
hagsmunum.

Við þekkjum dæmi þar sem 
slík sala hefur farið fram áður, til 
dæmis í Garði, þar sem vatnsveitan 
var seld einkaaðilum. Þar missti 
sveitarfélagið yfirráð yfir mikil-
vægum vatnsréttindum við Árna-
rétt, sem nú gegnir lykilhlutverki 
á Reykjanesi vegna jarðhræringa. 
Nú er rekstur vatnsveitunnar í 
höndum HS Veitna, fyrirtækis sem 
er að stórum hluta í eigu einka-
fjárfesta. Reynslan ætti því að vera 
okkur víti til varnar þar sem slík 
sala hefur ekki endilega leitt til 
aukinna hagsbóta fyrir íbúa.

Upptaktur að einkavæðingu

Á 56. fundi framkvæmda- og 
skipulagsráðs Suðurnesjabæjar 
lagði Einar Jón Pálsson, oddviti 
Sjálfstæðisflokksins og formaður 
ráðsins, fram starfsáætlun fyrir 
vatnsveituna. Þar kom í ljós að við-
ræður væru hafnar við HS Veitur 
um möguleg kaup á vatnsveitunni 
í Sandgerði, án þess að formleg 
umræða hefði átt sér stað innan 
stjórnsýslu Suðurnesjabæjar. Því 
er afar mikilvægt að íbúar Suður-
nesjabæjar viti hvaða afleiðingar 
einkavæðing getur haft og hvaða 
áhrif hún hefur á rekstur og 
stjórnun vatnsveitunnar. Með því 
að vera vel upplýst og taka virkan 
þátt í umræðunni getum við tryggt 
að hagsmunir íbúa séu settir í for-
gang.

Grunninnviðir í eigu almennings

Grunninnviðir eins og vatnsveita 
eru lífsnauðsynlegir fyrir sam-
félagið. Opinber eign á slíkum 
innviðum tryggir aðgang allra 
óháð búsetu eða efnahag. Þegar 
auðlindir og grunninnviðir færast 

í hendur einkaaðila, er hætta á að 
þjónustan verði ekki lengur veitt á 
jafnræðisgrundvelli, þar sem hags-
munir fjárfesta geta orðið fyrir-
ferðarmiklir.

Gagnsæi og aðkoma íbúa

Við eigum að standa vörð um 
vatnsveituna sem almannaeign 
og tryggja að hún haldist í opin-
berri eigu. Það er á ábyrgð okkar 
að tryggja að auðlindir okkar séu 
ekki seldar frá okkur án þess að við 
fáum tækifæri til að segja okkar 
skoðun.

Aðkoma íbúa að svona stórum 
ákvörðunum er lyki latriði . 
Stöndum saman og tryggjum að 
grunnþjónusta, eins og vatnsveitan, 
verði áfram í höndum almennings. 
Það er mikilvægt að íbúar séu vel 
upplýstir um slík áform og fái tæki-
færi til að koma skoðunum sínum 
á framfæri þegar kemur að sölu á 
sameiginlegum innviðum.

Anton Guðmundsson, 
bæjarfulltrúi Framsóknar

Úrsúla María Guðjónsdóttir, 
bæjarfulltrúi Framsóknar

Sunneva Ósk Þóroddsdóttir,  
varabæjarfulltrúi Framsóknar

Magnús Sigfús Magnússon, 
bæjarfulltrúi

Störf í boði hjá
Reykjanesbæ
Störf í leik- og grunnskólum

Önnur störf

Drekadalur
Drekadalur

Hæfingastöðin

 - Deildarstjórar

 - Kennarar

- Matráður

Umsóknir í auglýst störf skulu berast rafrænt gegnum vef
Reykjanesbæjar. Þar eru jafnframt nánari upplýsingar um auglýst
störf. Hægt er að notast við QR kóða til að fara beint inn á vefinn.

Viltu taka þátt í að veita börnum og
fjölskyldum stuðning? 

Viltu starfa hjá Reykjanesbæ? Almenn umsókn

Alltaf gaman í  

Sandgerðisskóla
Ragnheiður Rós Pétursdóttir er nemandi í tíunda bekk 

Sandgerðisskóla sem ætlar sér að verða hjúkrunarfræðingur. 

Hún leggur stund á heilsurækt og tónlistarnám og elskar 

íslenskar pulsur. Ragnheiður er ungmenni vikunnar.

Hvert er skemmtilegasta fagið? Enska.

Hver í skólanum þínum er líklegur til að 
verða frægur og hvers vegna? Oddný Lilja, 
verður pottþétt fræg fótboltastjarna.

Skemmtilegasta saga úr skólanum: 
Dettur ekkert í hug! Alltaf gaman í Sand-
gerðisskóla.

Hver er fyndnastur í skólanum? Sindri 
Lars.

Hvert er uppáhaldslagið þitt? Ain’t No 
Mountain High Enough.

Hver er uppáhaldsmaturinn þinn? Grill-
matur.

Hver er uppáhaldsbíómyndin þín? 
Guardians of the Galaxy.

Hvaða þrjá hluti myndir þú taka með þér á 
eyðieyju og hvers vegna? Kodda til að sofa 

á, síma svo mér leiðist ekki og íslenskar pylsur 
því ég elska pulsur. 

Hver er þinn helsti kostur? Ég er góð og 
samviskusöm.

Ef þú gætir valið þér einn ofurkraft til að 
vera með restina af ævinni, hvað myndir 
þú velja? Að geta lesið hugsanir.

Hvaða eiginleiki finnst þér bestur í fari 
fólks? Húmor og traust.

Hvað langar þig að gera eftir grunnskóla? 
Að fara í framhaldsskóla, helst í heimavist og 
að verða hjúkrunarfæðingur.

Stundar þú íþróttir eða aðrar tóm-
stundir? Unglingaþrek og æfi á klarinett.

Ef þú ættir að lýsa sjálfri þér í einu orði 
hvaða orð væri það? Frábær!

Ungmenni vikunnar:
Nafn: Ragnheiður Rós Pétursdóttir 

Aldur: 15 ára
Bekkur og skóli: 10. bekkur Sandgerðisskóla

Áhugamál: Hekla og sauma

NÝR ÞÁTTUR Á FÖSTUDÖGUM
YOUTUBE-RÁS VÍKURFRÉTTA OG VF.IS

Bæta starfsaðstæður í leikskólum 
með samræmingu á skólaleyfum 
Menntaráð Reykjanesbæjar 
lýsir ánægju með þær tillögur 
sem fram hafa verið lagðar um 
útfærslur á bættum starfsað-
stæðum í leikskólum bæjarins. 
Þær snúa að samræmingu á 
skólaleyfum og ná yfir lokun 
í dymbilviku og vetrarfríum, 
ásamt áframhaldandi lokun milli 
jóla og nýárs, sem hefur reynst 
vel undanfarin ár.

Menntaráð telur að þessi út-
færsla muni stuðla að betri starfs-
skilyrðum og auka stöðugleika í 
leikskólastarfi, segir í afgreiðslu 

ráðsins á síðasta fundi þess. Þar var 
tekið fyrir minnisblað frá starfs-
hópi um bættar starfsaðstæður 
í leikskólum Reykjanesbæjar. 
Tillagan sem um ræðir lýtur að 
samræmingu á skólaleyfum milli 
leik- og grunnskóla. Tillagan var 
samþykkt samhljóða og vísað til 
umræðu í bæjarráði.

Þá tekur ráðið undir mikilvægi 
þess að boðið verði upp á skrán-
ingu barna á leikskóla í vetrarfríum 
og dymbilviku fyrir þá foreldra sem 
á því þurfa að halda.

Aðstaða til hreyf-
ingar í Sveitarfélag-
inu Vogum verði bætt 

Frístunda- og menningar-
nefnd Sveitarfélagsins Voga 
leggur til að körfuboltavöllur 
verði lagaður og bætt verði 
við minikörfum, tækjum 
verði bætt við sem hægt er 
að nota eftir skólatíma á 
skólalóð sem og að skipt verði 
um gervigras á sparkvelli.

Aðgengi að fjöru verði bætt 
svo íbúar geti nýtt möguleikann 
á útivist í fjörunni. Einnig 
leggur nefndin til að körfur 
verði settar við leikvöllinn við 
Miðdal. Nefndin óskar eftir að 
málið sé skoðað á umhverfis og 
skipulagssviði.

Vilja eiga meira sam-
ráð við starfsmenn og 
kjörna fulltrúa

Í fjárhagsáætlunargerð Suður-
nesjabæjar leggur ungmenn-
aráð bæjarins áherslu á að fá að 
hafa skoðanir á málefnum sem 
snúa að börnum og ungmennum 
í sveitarfélaginu. Þetta kemur 
fram í síðustu fundargerð ráðsins 
frá fundi þess 4. október sl.

Ráðið vill eiga meira samráð við 
starfsmenn og kjörna fulltrúa í 
áætlunargerðinni þannig að þeirra 
rödd hafi vægi og áhrif eins kemur 
fram í erindisbréfi þess.

Ungmennaráð vill að erindis-
bréf ráðsins verði endurskoðað 
og leggur áherslu á að fá að vera 
áheyrnarfulltrúar í fastanefndum 
í Suðurnesjabæ ásamt öðrum 
breytingum. Í núverandi erindis-
bréfi finnst ráðinu þau ekki hafa 
tækifæri til að koma sjónarmiðum 
barna og ungmenna í Suðurnesja-
bæ á framfæri.

Tónlistarmaðurinn Smári Guðmundsson er höfundur tónlistar í 
tveimur sýningum í New York nú á haustmánuðum 2024. Annað 
þeirra er dansverkið [CRACKS] eftir Christina Kyriazidi sem var 
frumsýnt í TheaterLab á Manhattan 4. október sl. Sama dag var tón-
listin við verkið gefin út á vegum Smástirnis. 

Þá er dans- og leik-
sýningin Oblivion sýnt 
í Theater Row leik-
húsinu við 42nd Street 
í september og október. 
Christina Kyriazidi er 
einnig höfundur þess 
verks og Smári höf-
undur tónlistar. Verkið 
var frumsýnt í Technoc-
horo  Fabrika í Aþenu á 
Grikklandi í nóvember 
2023 og vakti verð-
skuldaða athygli. Í kjölfarið var 
sýningin sett upp í Berlín í ACUD 
Theater í febrúar á þessu ári og fór 
svo aftur í sýningu í Aþenu í mars. 
Sýningarnar í New York eru hluti af 

hátíðinni United Solo. 
Tónlistin úr verkinu 
hefur verið gefin út hjá 
Smástirni í samvinnu 
við Öldu Music.

Undanfarin ár hefur 
Smári Guðmundsson 
unnið með listahópum 
frá Þýskalandi og hefur 
í því samstarfi samið og 
tekið upp tónlist bæði 
fyrir útvarpsleikrit og 
dansverk. Árið 2022 

gaf hann út smáskífuna Crete sem 
var unnin á Krít og einnig hljóð-
verkið Aging, sem var samið fyrir 
dansverk sem var frumflutt á há-
tíðinni We Love Stories á Krít. 

Gjöfult samstarf Smára við gríska 
leikskáldið og danshöfundinn 
Christina Kyriazidi hófst þegar 
þau kynntust þegar hann bjó og 
starfaði í Berlín fyrir nokkrum 
árum. 

Smári Guðmundsson hefur verið 
virkur þátttakandi í íslensku tón-
listarlífi í mörg ár og líklega þekkt-
astur sem hluti af hljómsveitinni 
Klassart. Hann hefur þó einnig 
fengist við fjöldamörg önnur tón-
listartengd verkefni, var m.a. í 
hljómsveitunum Lifun og Tom-
mygun Preachers og hefur einnig 
gefið út töluvert af tónlist undir 
eigin nafni. Þá samdi Smári söng-
leikinn Mystery Boy sem var valinn 
áhugasýning ársins af Þjóðleik-
húsinu árið 2018. Hann hefur rekið 
útgáfufyrirtækið og upptökuverið 
Smástirni í rúm fimm ár og vinnur 
verk sín undir merkjum þess.

Í vor sótti Heiðarskóli um styrk í Yrkjusjóð og fékk 
úthlutað 469 birkiplöntum. Nýlega var svo gróður-
setningardagur Heiðarskóla sem heppnaðist með 
eindæmum vel. Allir nemendur Heiðarskóla gróður-
settu eina birkiplöntu. „Við vorum í samstarfi við 
Skógræktarfélag Reykjanesbæjar og fengum einnig 
aðstoð hjá umhverfismiðstöð Reykjanesbæjar. Þetta 
verður klárlega endurtekið að ári. Markmiðið er orðið 
ansi stórt langt fram í framtíðina, en hugmynd er að 
gera Heiðarskóla-skóg þar sem Rósaselstjarnir eru,“ 
segir í tilkynningu frá skólanum.

Nýr Heiðarskólaskógur?Nýr Heiðarskólaskógur?

Hundalógík ríkisstjórnarinnar
Í fyrirliggjandi fjárlaga-
frumvarpi ríkisstjórnar-
innar er áformað að 
skerða framlag ríkisins til 
jöfnunar örorkubyrði líf-
eyrissjóðanna á næsta ári 
og fella það síðan alveg 
niður.

Framlagið sem þarna um ræðir 
kom til framkvæmda árið 2007 
sem hluti af kjarasamningi og það 
var ekkert sem benti til þess þá að 
um tímabundið framlag væri að 
ræða eða að það yrði fellt niður 
seinna meir af óvinsælustu ríkis-
stjórn Íslandssögunnar.

Nú hefur þessi ríkisstjórn – 
sem reyndar er komin í líknandi 
meðferð – tekið ákvörðun um að 
eðlilegt og rétt sé að skerða þetta 
framlag sem hingað til hefur gert 
það verkum að ekki hefur þurft 
að skerða lífeyrisréttindi hjá þeim 
sjóðum sem bera þyngstu örorku-
byrðina. 

Og hvaða sjóðir eru það sem 
verða hvað harðast úti við þessar 
breytingar? Jú, það eru sjóðirnir 
sem verkafólk hefur greitt í. Fólkið 
sem hefur haft lægstu launin í 
gegnum starfsævina og á þar af 
leiðandi minnstu lífeyrisréttindin. 
Í þeirra vasa á nú að seilast.

Breiðu bökin?

Í mínum huga er það fullkomin 
firring hjá ríkisstjórninni að ætla 
að fjármagna gömul kosninga-
loforð Vinstri grænna með þessum 
hætti. Að færa fjármuni frá tekju-
lágum hópi til þess að bæta stöðu 
annars tekjulágs hóps er í mínum 
huga ekkert annað en hundalógík. 
Hana á ég erfitt með að skilja sem 

þátttakandi í verkalýðsbar-
áttu í áratugi. Eru breiðu 
bökin í samfélaginu allt 
í einu að finna í lífeyris-
sjóðum verkafólks?

Ólík örorkubyrði 
lífeyrissjóða

Íslenskir lífeyrissjóðir bera mis-
munandi örorkubyrði og væri ekki 
að sjálfsögðu rétt að þeir sjóðir 
sem hafa lægstu örorkubyrðina fái 
framlag úr ríkissjóði. Hins vegar er 
staðan þannig hjá mörgum sjóðum 
verkafólks að rúmlega fjórðungur 
greiðslna sjóðanna fer í að greiða 
örorkulífeyri.

Lífeyrissjóðir verða að skerða

Á fundi efnahags- og viðskipta-
nefndar hefur komið fram að Festa 
lífeyrissjóður gæti þurft að skerða 
réttindi um allt að sjö prósent og 
Gildi lífeyrissjóður um tæp sex pró-
sent, nái þessi áform ríkisstjórnar-
innar fram að ganga.

Arfavitlaus forgangsröðun

Er þetta það sem við viljum? Að 
seilst sé í vasa fátækasta fólksins 
í landinu til þess að fjármagna 
hallarekstur ríkissjóðs? Hvað segir 
svona forgangsröðun okkur? Þessi 
forgangsröðun segir mér allavega 
að þessi ríkisstjórn hefur ekki getu 
til að forgangsraða í þágu fólksins 
í landinu og þess vegna á hún að 
fara frá.

Guðbrandur Einarsson
Höfundur er þingmaður Við-
reisnar í Suðurkjördæmi.

Á sýningunni Magn í Hannesar-
holti í Reykjavík eru glæný verk 
eftir Gunnhildi Þórðardóttur, bæði 
tví- og þrívíð, sem fjalla um liti 
lífsins, neyslu mannsins og magn, 
þ.e. stærð, fjölda, ofnotkun efna 
eða jafnvel magn sem mátt eða afl. 
Öll verkin á sýningunni eru einnig 

gerð úr endurunnum listaverkum 
á striga, endurnotuðum rafmagns-
vírum, brotum, hlutum eða af-
skurði úr hinum ýmsu efniviðum 
t.d. timbri, plasti og málmum.

Sýningin verður opin 10.–29. 
október frá kl. 11:30 til 16 alla daga 
nema sunnudaga og mánudaga.

Gunnhildur sýnir í Hannesarholti

Smári með tónlistina í  
tveimur sýningum í New York

Tónleikar verða haldnir í Sandgerðiskirkju næst-
komandi sunnudag, 20. október, þar sem einu 
þekktasta ljóði Hallgríms Péturssonar verða gerð 
skil á mjög nýstárlegan hátt. Tónleikarnir eru hluti 
af Hallgrímshátíð sem haldin verður í Hvalsnes-
kirkju fyrr um daginn.

Verkið „Um dauðans óvissan tíma“ er tónverk fyrir 
orgel, kór og djasshljómsveit við samnefnt ljóð Hall-
gríms Péturssonar, betur þekkt sem „Allt eins og 
blómstrið eina“. Það er unnið út frá lagi Sólmundar 
Friðrikssonar við sálminn og er afrakstur samstarfs 
hans við Agnar Má Magnússon, djasspíanóleikara, og 
Arnór Vilbergsson, kantors Keflavíkurkirkju, þar sem 
Sólmundur leggur til lag sitt og þeir Agnar og Arnór 
flétta saman sínar útsetningar við ljóðið. Öll erindi 

ljóðsins, þrettán að tölu, verða flutt, ýmist lesin og 
sungin, af kór og í einsöng. Verkið er samið fyrir og 
flutt af djasshljómsveit og kór, n.t.t. Kór Keflavíkur-
kirkju undir stjórn Arnórs, sem leikur einnig á orgel, 
og djasshljómsveit undir stjórn Agnars Más, sem sér 
um píanóleik. Í hljómsveitinni er valinn maður í 
hverju rúmi en með Agnari leika þau Birgir Steinn 
Theodórsson á kontrabassa, Haukur Gröndal á 
saxófón og klarinett, Marína Ósk Þórólfsdóttir, söng-
kona, og Matthías Hemstock á trommur. Sólmundur 
mun svo einnig koma að söng og sjá um upplestur.

Verkefnið „Um dauðans óvissan tíma“ er styrkt af 
Uppbyggingarsjóði Suðurnesja og Kjalarnesspró-
fastsdæmi. Tónleikarnir hefjast kl. 20. Aðgangur er 
ókeypis.

Djass og klassík í eina sæng í Sandgerðiskirkju
– Tónleikar til heiðurs Hallgrími Péturssyni

Alzheimer
Opinn kynningar- og fræðslufundur  

Félags eldri borgara á Suðurnesjum  

um Alzheimer-sjúkdóminn.

Verður haldinn á Nesvöllum  

24. október klukkan 14:00.

Séra Fritz Már Jörgenson flytur erindi um 

Alzheimer-sjúkdóminn og fer yfir sína reynslu  

sem aðstandandi sjúklinga með Alzheimer.

Kaffiveitingar í boði á fundinum.

Þetta er opinn fundur – allir velkomnir!

Njarðvík með sigur í fyrsta leik í IceMar-höllinni
Njarðvíkingar hófu að skrifa nýjan kafla í sögu félagsins á sigri 
þegar ný og glæsileg körfuknattleikshöll, IceMar-höllin, var form-
lega tekin í notkun um síðustu helgi. 

Vel yfir 900 áhorfendur mættu 
á leikinn og sáu Njarðvík vinna 
Álftanes með níu stigum í hörku-
leik í Bónusdeild karla í körfu-
knattleik.

Meðfylgjandi myndir tók Jóhann 
Páll Kristbjörnsson, ljósmyndari 
Víkurfrétta, á opnunarleiknum í 
IceMar-höllinni.

Gat ekkert orðið betra
– sagði Teitur Örlygsson, fyrrverandi leikmaður 
Njarðvíkur, þegar Víkurfréttir ræddu við hann að 
loknum fyrsta leik í IceMar-höllinni og fyrsta sigri 
Njarðvíkinga á nýjum heimavelli.

„Mig dreymdi að þetta myndi byrja einhvern veginn 
svona,“ sagði Teitur. „Stemmningin og það var nátt-
úrulega miklu meira af fólki en ég bjóst við. Við 
þurftum að hætta að hleypa inn og fólk þurfti að 
standa. Uppselt á fyrsta leik – þetta er bara geggjað.“

Allt viðtalið við Teit má sjá í í rafrænni útgáfu og 
Sjónvarpi Víkurfrétta á vf.is.

Við þurfum starfið nær iðkendum
– segir Hámundur Örn Helgason, 
framkvæmdastjóri Ungmenna-
félagsins Njarðvíkur. Það hefur 
nú gerst með nýju og glæsilegu 
íþróttahúsi þeirra Njarðvíkinga 
sem var formlega tekið í notkun 
um síðustu helgi. Víkurfréttir 
hittu Hámund í IceMar-höll-
inni og spjölluðu við hann um 
breytingarnar.

Hámundur, nú erum við staddir 
hérna í þessu glæsilega mann-
virki, nýja íþróttahúsi Njarð-
víkinga. Hvernig finnst þér þetta 
koma út?

„Bara langt umfram vonir, ef ég 
á að vera alveg hreinskilinn,“ segir 
Hámundur. „Þetta mannvirki er 
mjög vel heppnað, nær einhvern 
veginn að halda sögunni og er smá 
gryfja, sem kom flestum á óvart – 
þannig að þetta er bara glæsilegt.“

Það var rífandi stemmning á 
fyrsta heimaleik Njarðvíkinga í 
Bónusdeild karla um síðustu helgi 
og Hámundur segir að hamborgar-
arnir hafi verið fljótir að seljast upp 
og unglingaráð hafi klárað allt sæl-
gæti í sjoppunni. Hann vonar eðli-
lega að þetta sé það sem koma skal.

Og hverjar eru væntingar ykkar 
Njarðvíkinga með framhaldið, 
varðandi uppbyggingastarf og 
annað?

„Ég hef alltaf talað um það að 
við þurfum starfið nær iðkendum. 
Náttúrulega eru frístundabíll og 
annað sem hjálpar rosalega til en 
við erum orðinn mjög langur bær 
– og þetta hverfi er bara nýr mark-
hópur. Bæði áhorfendur á leiki og 
svo iðkendur fyrst og fremst.“

IceMar-höllin opnuð á áttatíu ára 
afmælisári UMFN

Njarðvík er áttatíu ára í ár og þó af-
hending íþróttahússins hafi dregist 
þá má segja að það sé skemmtileg 
tímasetning að taka það í notkun á 
afmælisárinu.

„Já, ekki spurning. Það stóð 
alltaf til að halda afmælishátíð 
hérna þegar við vissum að þetta 
yrði á þessu ári, auðvitað hefði 
verið frábært ef það hefði verið nær 
afmælisdeginum.“

Þið gáfuð út sérstakt afmælis-
merki, útfærslu á merki Njarð-
víkur. Hvernig hafa viðbrögð 
verið við þessu nýja merki?

„Þau hafa verið fjölbreytt, það 
er alveg óhætt að segja það – en 
ekkert sem kemur á óvart. Þetta er 
náttúrulega nær fólki. Sama er með 
litinn, það er enginn sammála um 
hver hinn rétti Njarðvíkurgræni er. 
Það skiptir bara máli hvenær þú ert 
fæddur og hversu lengi þú hefur 
búið hérna. Ég myndi samt segja 
að viðtökurnar hafi verið betri en 
ég bjóst við.“

Það eru náttúrulega miklar til-
finningar sem spila inn í þegar 
svona merki um ræðir.

„Það er bara svoleiðis og íslensk 
félög eru lítið í að breyta merkj-
unum mikið. Merki sem hefur 
breyst lítið í gegnum tíðina tekur 
kannski stærra stökk þegar loksins 
er farið í þá vinnu,“ segir Há-
mundur en lengri útgáfa viðtalsins 
verður í Suðurnesja magasíni á 
föstudaginn.

Í tilefni af 80 ára afmæli félagsins var 
hannað sérstakt merki sem vísar til eldra 

merkis UMFN en það var einfaldara en 
sú útgáfa sem flestir þekkja í dag.

Ljónið í nýja merkinu tengir við íþróttahús 
Njarðvíkinga, Ljónagryfjuna, sem og 

stuðningssveitir félagsins í körfuboltanum, 
sem oft eru kallaðar ljónin. Merkið er byggt 

á gamla skjaldarmerki Njarðvíkurbæjar 
þar sem sjávarkóróna prýðir topp ljónsins.

ÍÞRÓTTIR

Jóhann Páll Kristbjörnsson

johann@vf.is

Troðfylltu höllinasportsport



Tveir heimsmeistaratitlar og eitt heimsmet
Kraftlyftingakonan Elsa Pálsdóttir heimsmeistari í búnaði 2024 og heimsmet í réttstöðu

„Ótrúlegt en satt, heimsmeistari 
á mínu fyrsta móti í búnaði,“ 
segir Elsa í færslu á Facebook 
eftir að hún varð heimsmeistari 
í kraftlyftingum í búnaði um 
helgina – og það í fyrstu tilraun.

Ferð Elsu til Suður-Afríku hefur 
verið sannkölluð frægðarför; tveir 
heimsmeistaratitlar, eitt heimsmet, 
tvö gull í hnébeygju, tvö silfur í 
bekkpressu og tvö gull í réttstöðu. 
Ekki slæmt hjá konu sem varð 
sextíu og fjögurra ára í byrjun 

þessarar viku en Elsa segist yngjast 
með hverju árinu.

„Það sem ég er þakklát fyrir 
að hafa heilsu til að stunda þetta 
áhugamál mitt og fá tækifæri til 
að ferðast um allan heim til að 
keppa við þær bestu á mínum aldri 
í sportinu. Ég er líka óendanlega 
þakklát þeim sem styðja mig með 
einum eða öðrum hætti og gera 
mér fært að taka þátt í þessu kraft-
lyftingaævintýri.

Nú tekur við smá hvíld og svo 
undirbúningur fyrir EM í Frakk-
landi í febrúar,“ sagði Elsa að 
lokum í Facebook-færslu sinni.

Tippleikur Víkurfrétta  
fer aftur af stað
Hámundur Örn Helgason, sigurvegari í tippleik 
Víkurfrétta á síðasta tímabili, mætir Sigurði Óli 
Þórleifssyni, eiganda Njóttu ferða sem bjóða sigur-
vegara tippleiksins og blaðamanni Víkurfrétta á 
bikarúrslitaleikinn í enska boltanum í maí 2025. 

Áfram munu tveir tipparar mætast í hverri viku 
og sá sem sigrar heldur áfram. Þegar fjórar umferðir 
verða eftir af ensku úrvalsdeildinni munu fjórir efstu 
í tippleiknum hefja nýjan leik og tippa sín á milli 
síðustu fjórar umferðirnar og sá sem fær flesta rétta í 
þeim fjórum umferðum sigrar og fær að launum ferð 
til London á Wembley. 

Sigurður Óli og Hámundur mætast í sérstökum 
kynningarleik í þessari viku. Sjálf keppnin hefst svo í 
næstu viku þar sem tveir tipparar reyna með sér.

„Það er gaman fyrir okkur að vera styrktaraðili í 
tippleik Víkurfrétta, og við bjóðum sigurvegaranum 
og blaðamanni VF miða á úrslitaleik FA Cup. Það er 
aldrei að vita nema ég skelli mér með ef mínir menn 
í United verða aftur í úrslitum,“ sagði Sigurður Óli.

Tippmeistari síðasta tímabils var ánægður með 
árangur sinn á síðasta tímabili.

„Það var gaman að taka þátt í fyrra og auðvitað frá-
bært að vinna leikinn og fara í eftirminnilega ferð á 
Wembley. Sá sem vinnur í ár á von á góðu,“ sagði Há-
mundur.

Hámundur Seðill helgarinnar Sigurður

o o o Bournemouth - Arsenal o o o

o o o Man.Utd. - Brentford o o o

o o o Newcastle - Brighton o o o

o o o Fulham - Aston Villa o o o

o o o Ipswich - Everton o o o

o o o Southampton - Leicester o o o

o o o Blackburn - Swansea o o o

o o o Middlesbro - Bristol City o o o

o o o Millwall - Derby o o o

o o o Q.P.R. - Portsmouth o o o

o o o Sheff.Wed. - Burnley o o o

o o o Stoke - Norwich o o o

o o o Charlton - Stockport o o o

„ÞRUMAÐ Á ÞRETTÁN“

Gunnar Þorvarðarson, fyrrverandi leikmaður Njarðvíkur og lands-
liðsmaður í körfuknattleik, þekkir söguna af því þegar Njarðvíkingar 
tóku að klæðast grænum búningum en fram að því var litur UMFN 
blár. Víkurfréttir báðu Gunnar að rifja upp söguna fyrir lesendur.

„Sko, það er saga að segja frá því þegar ég 
byrjaði í körfubolta,“ segir Gunnar í upp-
hafi spjalls okkar. „Ég var í gagnfræða-
skólanum í Keflavík og tveir félagar minna 
drógu mig á æfingu upp á Keflavíkurflug-
velli þar sem Ingi Gunnarsson heitinn var 
að byrja með unglingaflokk.

Ég hafði engan áhuga á körfubolta en ég 
fór með þeim og þar sem mér gekk aðeins 
betur en hinum strákunum, það var bara 
út af því að ég var aðeins hærri en þeir, þá 
ílengdist ég í þessu.“

Gunnar segir að hann hafi spilað fyrsta 
leikinn sinn á móti ÍR í Hálogalandi í 
Reykjavík. „Mig minnir að það hafi verið 
ÍR. Ég man alltaf hvernig það fór, 34:6 
fyrir ÍR-ingunum. Ég man nú ekki hvort ég 
skoraði eina af þessum þremur körfum en 
svo hélt þetta bara áfram og ég spilaði í 
átján ár með meistaraflokki.

Við urðum fyrst Íslandsmeistarar 1981 
og aftur 1982, svo ‘84, ‘85 og ‘86. Þetta 
voru góð ár og svo bætti ég einum titli við 
árið 2007 þegar ég var aðstoðarþjálfari hjá 
Einari Jóhanns.“

Hagsýni og aðdáun á Boston Celtics réði för

En þú þekkir kannski söguna manna best 
þegar Njarðvíkurbúningurinn varð allt í 
einu grænn.

„Já, það er mér að kenna og vini mínum, 
Brynjari Sigmundssyni,“ segir Gunnar. 
„Við vorum valdir í úrvalslið sem fór til 
Bandaríkjanna í nóvember 1973. Ég var 
gjaldkeri deildarinnar og Brynjar stjórnar-
maður, við rákum þetta bara sjálfið leik-
mennirnir og þjálfarinn.

Á þessari ferð þá kemur til okkar heild-
sölumaður sem var að selja búninga og 
allskonar íþróttavörur. Við sáum okkur 
leik á borði, því þetta var mun ódýrara en 
hérna heima.“

Gunnar segir að Njarðvíkingar hafi 
þurft að vera með tvö búningasett, annað 

blátt og hitt hvítt, þar sem önnur liði í 
deildinni voru með bláan og hvítan lit. 
„Það voru ÍS og ÍR og við spáðum mikið í 
það hvort við gætum ekki fundið lit sem 
engin önnur lið í deildinn væru að nota. Við 
höfðum einhverja þrjá, fjóra liti að velja 
úr en þar sem við vorum báðir Boston-
aðdáendur þá tókum við græna litinn og 
komum með hann heim og byrjuðum að 
spila í græna litnum í janúar 1974. Síðan 
þá hefur þetta þróast upp í það að allir eru 
í grænu,“ segir Gunnar en allt viðtalið við 
hann má heyra og sjá í Suðurnesjama-
gasíni næstkomandi föstudag. Þar segir 
Gunnar meðal annars ástæðuna af hverju 
hann og afkomendur hans hafa alltaf leikið 
í treyju númer fjórtán.

Af hverju varð Njarðvíkur-
búningurinn grænn?

„Það er gaman að sjá hana. Ég hef ekki „Það er gaman að sjá hana. Ég hef ekki 
séð svona treyju í áratugi, ekki nema séð svona treyju í áratugi, ekki nema 
bara á myndum,“ sagði Gunnar þegar bara á myndum,“ sagði Gunnar þegar 

hann fékk að sjá og meðhöndla gömlu hann fékk að sjá og meðhöndla gömlu 
treyjuna sína en  á einhverjum tímapunkti treyjuna sína en  á einhverjum tímapunkti 

hefur tölustafurinn 1 verið fjarlægður.hefur tölustafurinn 1 verið fjarlægður.
Í dag er treyjan hluti af safni Í dag er treyjan hluti af safni 

Njarðvíkurbúninga í einkaeigu.Njarðvíkurbúninga í einkaeigu.
VF/JPKVF/JPK

Gunnar Þorvarðarson tekur við verðlaunum þegar Njarðvíkingar urðu Íslandsmeistarar í fyrsta sinn. Vinstra megin með 
glæsilegan bikar sem Njarðvíkurbær afhenti UMFN að gjöf og hægra megin tekur hann við Íslandsmeistarabikarnum.
Myndirnar birtust í Víkurfréttum árið 1981.

ÚR LJÓNAGRYFJUNNI Í ICEMAR-HÖLLINA Á FÖSTUDAGINN
YOUTUBE-RÁS VÍKURFRÉTTA OG VF.IS

Mundi

Ríkir ekki grafarþögn 
hver leggja í bílastæðin við 

kirkjugarðinn?

Kosningasprettur
Þegar þetta er skrifað liggur ekki 
fyrir hvenær kjördagur verður, en 
ef fer fram sem horfir verður kosið 
til Alþingis fyrir lok nóvember. Það 
er sannkallaður kosningasprettur 
og allir flokkar og væntanlegir 
frambjóðendur á yfirsnúningi við 
undirbúning og skipulagningu 
næstu sex vikna. Hafandi farið í 
gegnum nokkrar kosningabaráttur 
sjálf í gegnum tíðina þekki ég að 

þarna er að ýmsu að hyggja og að 
það er metnaðarfullt að ætla svo 
stuttan tíma. En á móti kemur að 
eins og ekki hefur farið framhjá 
neinum þá er kosningabaráttan 
í raun löngu byrjuð, a.m.k. hjá 
sumum, þannig að það er kannski 
bara gott fyrir okkur kjósendur að 
það verði hraðspólað að þessu sinni 
og málið klárað fyrir jól.

Það er nefnilega ekki alltaf best 
að hafa mikinn tíma til að klára 
eitthvað verkefni og oft vinnur 
maður einfaldlega langbest undir 
pressu. (Ef þið lof ið að segja 
sonum mínum ekki frá, þá var það 
nú oft þannig þegar ég var í skóla 
að ég vann bara undir pressu!). 
Nú nefnilega skiptir mestu máli 
að einbeita sér að mikilvægum 
málum, flokkarnir þurfa að velja 
á lista, skerpa línur og leggja fyrir 
kjósendur skýra stefnu. Ég veit að 
það er gott fólk í öllum flokkum og 
leyfi mér að fullyrða að flest þeirra 

sem gefa kost á sér til stjórnmála-
þátttöku gera það vegna þess að 
þau vilja láta gott af sér leiða, vilja 
breyta heiminum til hins betra.

Góðu fréttirnar eru að núna er 
enginn tími fyrir einhverja vitleysu, 
tíminn er svo knappur að einungis 
mikilvægustu málin komast að. 
Eða hvað? Slæmu fréttirnar eru að 
þetta þarf ekki að vera svona einfalt 
og eins og við þekkjum úr sögunni 
verða ótrúlegustu, oft ómerkileg-
ustu, málin að stóru kosningamál-
unum. Stjórnmál geta verið klækja-
leikur og stjórnmálamenn spila til 
að vinna.

Nú tek ég það skýrt fram að 
ég er hætt allri þátttöku í stjórn-
málum og geri mig þar að auki 
alls ekki út fyrir að vera sérstakur 
stjórnmálaskýrandi. Ég hef bæði 
rifist í stjórn og stjórnarandstöðu. 
Nú er ég hins vegar bara kjósandi 
og horfi á stjórnmálin með þeim 
augum. Það sem mig langar að 

sjá í þessari kosningabaráttu eru 
málefnalegar umræður um ólíkar 
áherslur og lausnir á þeim málum 
sem brenna á kjósendum. Ég vil sjá 
minni æsing og meiri virðingu fyrir 
mótframbjóðandum þegar tekist er 
á. Það má hitna í kolunum – skárra 
væri það nú – en uppnefni og skít-
kast eru afþökkuð. Ég vil sjá skýra 
sýn og metnað.

Ísland er frábært land og 
kannski þvert á það sem maður 
gæti haldið þegar horft er á fréttir, 
þá stendur það framarlega á vel-
flestum sviðum þar sem lönd eru 
borin saman. Það er alltaf hægt 
að gera betur, til dæmis þarf að 
huga að framtíðinni og menntun 
barnanna okkar og finna leiðir til 
að koma okkur þar í fremstu röð 
á meðal þjóða. Og svo mætti lengi 
telja. 

Kannski bara að góður kosninga-
sprettur komi okkur farsællega í 
mark – mikið vona ég það.

Safnahelgi á Suðurnesjum 25.–27. október
Margt verður um að vera helgina 
25.–27. október næstkomandi. 
þegar Safnahelgi á Suðurnesjum 
fer fram. Þá bjóða sveitarfélögin 
á Suðurnesjum landsmönnum í 
heimsókn til að skoða fjölbreytta 
flóru safna, setra og sýninga á 
Suðurnesjum þar sem allir ættu 
að geta fundið eitthvað við sitt 
hæfi. 

Alla jafna hefur Safnahelgin 
verið haldin í mars en í ljósi að-
stæðna sem uppi voru í Grindavík 
í byrjun árs var tekin ákvörðun 
um að fresta viðburðinum fram 
í október. Enn er ekki ljóst hvort 
opið verður í Grindavík á Safna-
helginni en vonir eru bundnar við 
að það gæti orðið.

Sérstakur opnunarviðburður 
Safnahelgar verður haldinn í nýrri 

upplýsinga-, fræðslu- og þjón-
ustuaðstöðu við Reykjanesvita á 
suðvestanverðu Reykjanesi þriðju-

daginn 22. október kl. 12. Það er 
Guðný Birna Guðmundsdóttir, for-
seti bæjarstjórnar Reykjanesbæjar, 

sem opnar safnahelgina formlega 
og djassbandið HAG tríó flytur 
ljúfa tóna fyrir viðstadda.

Alla dagskrá má nálgast á vef 
safnahelgar, safnahelgi.is, en meðal 
dagskrárliða eru tónleikar með 
hljómsveitinni Lón, fjölskyldu-
samvera og smiðjur, leiðsagnir, frá-
bærar list- og sögusýningar ásamt 
því að einkasafnarar opna sýningar 
sínar. Fulltrúar sveitarfélaganna 
á Suðurnesjum hafa unnið sam-
eiginlega að undirbúningi dag-
skrárinnar og er verkefnið stutt af 
Uppbyggingarsjóði Suðurnesja.

Aðgangur að Safnahelginni er 
ókeypis og er fólk sérstaklega hvatt 
til þess að taka fjölskylduna með 
sér á rúntinn og skoða það sem 
söfn, setur og sýningar á Suður-
nesjum hafa upp á að bjóða.

RAGNHEIÐAR ELÍNAR

ÞÁTTURINN  

ER Á VF.IS  

OG YOUTUBE-

SÍÐU VF

Frá Safnahelgi á Suðurnesjum á síðasta ári. VF/Hilmar Bragi


